Татарстан Республикасы Мөслим муниципаль районы Вәрәшбаш төп гомуми белем бирү мәктәбенең 1 категорияле татар теле һәм әдәбияты укытучысы 
Яхина Ләйсән Равил кызы
Тема: Саннарда да хикмәт бар

Максат: Сан турында үткәннәрне кабатлау.
Бурычлар: 

1. Саннарның лексик-грамматик билгеләрен таный белү.
2. Санның шартлы билгесе булган цифрлар турында әйтеп, тормышта кулланылу дәрәҗәсен ачыклау.
3. Вакытлы матбугатка кызыксыну уяту,
Тибы: Кабатлау-ныгыту.
Методлары: дәрес-презентация, информацион технологияләр куллану, парлы уен, сүзлек эше, әңгәмә, күнегүләр эшләү.
УУЭ: шәхси, коммуникатив, регулятив һәм танып-белү эшчәнлеген үстерү һәм камилләштерү.
Җиһазлау: ноутбук, интерактив такта, карточкалар, иллюстратив материал.
Дәреснең адресы:  linoit.com/users/Leysan162/canvases/Сан%20сүз%20төркеме 
Дәрес барышы
I. Оештыру өлеше.
Укытучы:

- Хәерле көн, укучылар! Безнең бүгенге дәресебез гади түгел, чөнки безгә бүген бик күп кунаклар килде, аларга карап бер елмайик та, дәресебезне башлыйк.
II. Актуальләштерү.
- Балалар, узган дәресләрдә сүз кайсы сүз төркеме турында барды?

- Әйе, сан турында сезнең белемнәрегез инде шактый тулыланды, бүгенге дәресебезне без сан сүз төркемен йомгаклауга һәм ныгытуга багышлыйбыз.

- Көнкүрештә саннар сезгә кайларда еш очрый?

Күзалдыгызга китерегез, саннар булмаса телефоннар булмас иде, адреслар, туган көннәр, гомумән, дөньяда тәртип булмас иде. Шуңа да мин бүгенге дәресне “Саннарда да хикмәт бар” дип атадым. Хәтта дәресебезне дә без сан язудан башлыйбыз (датаны дәфтәрләргә язу).

- Менә бу фотога карагыз әле, бу көн турында сез нәрсә әйтә аласыз?

- Әйе, ике ел элек “Авыл утлары” газетасына экскурсия сурәтләнгән монда.

- Укучылар, ошыймы сезгә “Авыл утлары” газетасы? Укып барасызмы? Кайсы рубрикалары ошый?

- Укучылар, җавапларыгыз өчен рәхмәт. Минем кулда “Авыл утлары” газетасы, бу газета белән узган дәрестә без эзләнү эше дә башкарган идек, дәфтәрләрегезгә эзләнү эше буенча нәтиҗәләрне дә язып куйдык. Әйдәгез әле, хәзер инде өй эшләрегез белән танышып китик. Мин нәтиҗәләрне укыйм, сез һәр нәтиҗә буенча өйдә әзерләп килгән мисалларыгыз белән таныштырырсыз.

[image: image1.png]“ABBUI YTIapEI” Ta3eTachlHIA CAHHAPHBIH
KYIUTAHBUTBIIB! GyeHda HOTIKAIOD:

L A0k TSR AR SRS OSpA A KSR

P ——

PE————

2 v e xypeTy:

= zenegon noxeps;

JEp————

P

2. Can TepReMTANap: apaChIAA MUKBI2P haM TOPTHTI CARNI-AE. KYI KYIIARBITY Tt
‘Tepressanap GyTL Topa.

3. Canuap symeenex owpasTa rapan mubpnap: Geran Gupenanap Gy pacn
A - ———
e cammapraE o3 R Gupenye KT,

- ———————————
S ————————

Y —————————————




III. Кабатлау - ныгыту өлеше.
1. Акыл штурмы.
Укытучы:

- Саннарның төркемчәләре турында сүзне дәвам итеп (слайд 2), белгәннәрне гомумиләштерү өчен мин сезгә “Акыл штурмы” исемле уен тәкъдим итәм: ком сәгате агып беткәнче билгеле бер төркемчә турында бар белгәннәреңне әйтеп бетерергә кирәк. Я, кем башлый? (Саналмыш әйтү).

2. Телдән күнегү
- Ә хәзер слайдка игътибар итегез. Саннарның төркемчәләргә бүленеше төрле телдә төрлечә, охшаш яклары да булырга мөмкин. Таблицага карап шушы мәсьәлә буенча нинди нәтиҗә ясый алырсыз?

1. Таблицадан күренгәнчә, татар телендә микъдар, тәртип, җыю, чама, бүлем сан төркемчәләре бар, рус телендә чама, бүлем саны юк, инглиз телендә җыю, чама, бүлем саны юк – аерма шунда.

2. Һәрбер телдә сан төркемчәләре махсус кушымчалар ярдәмендә ясала – охшаш ягы булыр тора.

3. Русча җыю санына мисал китерегез (җөмлә), инглизчә тәртип санына мисал китерегез.

3. Сан төркемчәләренә күнегү.
- Дәфтәрләрдә эш тәкъдим итәм: бирелгән саннарны төрле төркемчәләрен куллана белүегезне сынап карыйк әле, саннарны саналмышлары белән бергә язарга (бер укучы тактада эшли)

15 - микъдар

34 - тәртип

115 - чама

2000 - бүлем

10​ - җыю

Укучылар дәфтәрләрендә эшлиләр. Соңыннан мисалларны кычкырып укыйлар.

4. Игътибарлылыкка күнегү. Слайдта рәсемнәр күрсәтелә.

- Кузакта ничәләп борчак бар?

- Календарьда елның ничәнче ае күрсәтелгән?

- Көймәләргә ничәшәр кеше утырган?

- Савытта ничә яшел алма бар?

- Тартмада песи балалары ничәү?

Физминутка үткәрү
- Ә хәзер ял итеп алабыз, мин музыка куям, сез музыка астында физик күнегүләр башкарасыз, шул ук вакытта җырдагы саннарга да игътибар итәсез, мин музыканы туктаткач, саннарның төркемчәләрен атарсыз. Молодцы!

Бераз ял итеп алдык
5. Перфокарта белән эш.
- Әйдәгез, саннар ясалышы турында да сөйләшеп алыйк, саннар ясалышы ягыннан ничә төрле була? (укучылар җавабы, тикшерү өчен экранда чыга)
Мин сезгә перфокарта белән эш әзерләдем: текстагы саннарның ясалыш ягыннан төрләрен билгеләргә һәм дөрес шакмакларга “Х” билгесе куярга.

- “Авыл утлары” газетасы шактый катлаулы юл үткән.

- Сезгә газетаның бүгенге форматы ошыймы?

- “Авыл утлары”ның нинди уңышлары бар? (2004 - Бәллүр каләм конкурсында төп бүләкне отучы)

- Бүгенге редакторы кем? (Рөстәм Мөнәвирович Зәкиев)
6. Чагыштыру өчен күнегү.
-Укучылар, саннарның ясалышын да башка телләр белән чагыштырып карыйк. Уртак һәм аермалы яклары бармы?

- Нәтиҗәләр ясагыз.

- Рус һәм инглиз телендә парлы саннар юк.

- Инглиз телендә тезмә саннарны укуда нинди үзенчәлек бар?

7. Дәфтәрләрдә эш.

- Саннарның җөмләдә кулланылышын күзәтик.

Газетадан тамыр сан кергән 1 җөмлә, кушма сан кергән 1 җөмлә, тезмә сан кергән 1 җөмлә, кушма сан кергән 1 җөмлә күчереп алырга.
8. Саннарның ясалышын аңлату – сигнал карточкалар белән эш.
Егерме җиде

1997-1999

9 нчы май
XI гасыр

Өчәр-дүртәр

Уналты
IV. Рефлексия. Нәтиҗә һәм бәяләү.
- Дәреснең ахырына якынлашабыз, Мөҗәһит абыйның бер табышмагын әйтәм әле, җавабын уйлагыз. Бер янында алты нуль. Ничә була? Үзең бел!

Миллион саны – алынма сан, аннан миллионер сүзен төзеп була, сезгә дә “Миллионер буласың киләме?” дигән уен тәкъдим итәм. Максатыбыз: теманы үзләштерү дәрәҗәгезне билгеләү.

(Уен тест формасында бара, дүрт җавап арасыннан берсен сайлап алу. Уен ахырында нәтиҗә ясала).

- Сезгә карточкалар таратам, дәрес турында фикеләрегезне тиешле шакмакларда күрсәтегез.
Өй эше.
- Сан темасын шушының белән тәмамлыйбыз, “Авыл утлары” газетасында саннарның кулланылышы” темасына башкарган эшебезне дә тәмалыйсы кала, Эшебез буенча мәгълүмат шактый тупланды,нәтиҗәләр чыгарылды, газета турында да матур гына язма кирәк.

- “Авыл утлары” газетасы турында мәгълүмат язып килергә:

Мәгълүматны “Мөслим төбәге” китабыннан, интернетта редакциянең махсус сайтына кереп тә табып була.
Йомгаклау.
- Дәрестән нинди нәтиҗә чыгарып була? (Балалар җавабы).

- Саннарны өйрәнгәндә күбрәк нәрсә ошады, нәрсә мавыктырды, кызыксыну уятты?

- Билгеләр кую. 
